
Sum­qa­yıt RMİ Sum­qa­yı­tın Ta­ri­xi Mu­ze­yin­də Bi­rin­ci Qa­ra­bağ mü­
ha­ri­bə­si şə­hi­di El­man Ab­ba­so­vun xa­ti­rə­si­nə həsr olu­nan “Və­tən 
mə­nə oğul de­di...” ad­lı təd­bir ke­çi­ri­lib. Təd­bir­də mu­ze­yin Şə­hid­lər 
qa­le­re­ya­sın­da Bi­rin­ci Qa­ra­bağ mü­ha­ri­bə­si­nin sum­qa­yıt­lı şə­hid 
və qa­zi­lə­ri­nin şəx­si əş­ya­la­rın­dan iba­rət sər­gi nü­ma­yiş olu­nub.

RMİ-nin Qubadlı rayon nüma
yəndəliyində I Qarabağ müharibə
si şəhidi Əbülfəz Mehdiyevin anım 
günü keçirilib. Tədbirdə V.Əliyev 
adına rayon Mədəniyyət evi, Mah
mudlu kənd Mədəniyyət evi, eləcə 
də şəhid Ə.Mehdiyevin adını da
şıdığı Qubadlı şəhər Uşaq musiqi 
məktəbinin hazırladığı ədəbi-bədii 
kompozisiya, şeirlər, muğam par
çaları təqdim edilib.

***
Ağdaş RMİ Zərdab Rayon 

Tarix-Diyarşünaslıq Muzeyinin 
əməkdaşları Vətən müharibəsi
nin şəhid mayoru Rəhim Hüsey
novun doğum günü ilə əlaqədar 
ailəsini ziyarət ediblər.

Zərdab rayon Mərkəzi Kitabxa
nasında isə şəhid mayorun do
ğum günü ilə əlaqədar “Vətənin 
vüqarlı oğlu” adlı tədbir keçirilib.

***

Bərdə RMİ-nin rəisi Vəsilə 
Möhsümova “Şəhid ruhunun sə
si” filminin yaradıcı heyəti ilə gö
rüş keçirib. Film Vətən müharibə

si şəhidi Samir Ələkbərlinin həyat 
və döyüş yolundan bəhs edir. Ek
ran işinin yaxın günlərdə regional 
idarənin əhatə etdiyi Bərdə, Tər
tər rayonlarında, Mingəçevir və 

Yevlax şəhərlərində təqdimatının 
keçirilməsi nəzərdə tutulub. Fil
min ssenari müəllifi Şöhrət Eyva
zov, musiqi bəstəkarı Sevinc To
fiqqızı, quruluşçu operatoru Zahir 
Əsədovdur.

***
Lerik rayonunun Amburdərə 

kəndində 44 günlük Vətən müha
ribəsi şəhidi Babazeynal Baba
zadənin doğum günündə xatirəsi 
anılıb. Tədbirdə Lerik Rayon İcra 
Hakimiyyəti başçısının səlahiy
yətlərini icra edən Cəlil Baxşiyev, 
Lənkəran RMİ-nin Lerik rayonu 
üzrə baş məsləhətçisi Müqəddəs 
Dənziyev, Lerik rayon Heydər 
Əliyev Mərkəzinin direktoru Hü

saməddin Abbasov, mədəniyyət 
işçiləri, ictimaiyyət nümayəndə
ləri, şəhid ailələrinin üzvləri işti
rak ediblər.

***
F.Əmirov adına Gəncə Dövlət 

Filarmoniyasında Mədəniyyət 
Nazirliyinin tabeliyində fəaliyyət 
göstərən Respublika Xatirə Ki

tabı Redaksiyası tərəfindən nəşr 
olunmuş “44 gün – tarixi Zəfər” 
adlı üçcildliyin birinci cildinin (“A-
Ə” hərfləri üzrə) təqdimatı keçi
rilib. Mərasimdə Gəncə RMİ-nin 
rəisi Vasif Cənnətov, teatrşünas, 
publisist Anar Burcəliyev və Res
publika Xatirə Kitabı Redaksiya
sının rəhbəri, nəşrin baş redak
toru Nəzakət Məmmədli çıxış 
ediblər. Bildirilib ki, kitabın birinci 
cildində 2020-ci ilin Vətən müha
ribəsində, eləcə də Aprel (2016) 
və Tovuz (2020-ci il, iyul) döyüş
lərində həlak olanlar – ümumilik
də min nəfərə yaxın soydaşımız 
haqqında ensiklopedik məlumat 
yer alıb.  

Goranboy rayon Mərkəzi Ki
tabxanası Tovuz döyüşlərinin 
2-ci ildönümü ilə əlaqədar “Tarix 
yazan igidlər” başlıqlı kitab sərgi
si təşkil edib.

***
Sabirabad RMİ-nin rəisi Fərid 

Qurbanzadə və Mədəniyyət İşçi
ləri Həmkarlar İttifaqı Sabirabad 
rayon komitəsinin sədri Telman 
Əzimov tərəfindən Vətən müha
ribəsi şəhidləri Süleyman Qara
yev və Fərid Hüseynovun ailələri 
ziyarət olunub.

Həmçinin təqaüddə olan mə
dəniyyət işçilərinin ziyarət edil
məsi ənənəsinə uyğun olaraq, 
uzun müddət Sabirabad rayon 
Mədəniyyət Mərkəzi nəzdində 
fəaliyyət göstərən A.İsgəndərov 
adına Xalq teatrının üzvü olmuş 
Güldərən Azayevaya da baş çə
kilib. 

Vətən sizə oğul deyir...

Azad olunmuş ərazilərdəki yaylaqlara köç
Ən azı 200 baş qoyunu və 40 arı ailəsi olanlar üçün

İş­ğal­dan azad edil­miş əra­zi­lər­də yer­lə­şən yay­laq­la­ra qo­yun­çu­
luq və arı­çı­lıq tə­sər­rü­fat­la­rı­nın kö­çü ba­şa çat­maq üz­rə­dir.

Kənd Təsərrüfatı Nazirliyin
dən bildirilib ki, köç prosesi 
müvafiq dövlət qurumları ilə ra
zılaşdırılmış vahid reqlament 
əsasında həyata keçirilir. Reqla
mentə əsasən, azad edilmiş böl
gələrdən olan, təsərrüfatında ən 
azı 200 baş xırdabuynuzlu hey
van və Elektron Kənd Təsərrü
fatı İnformasiya Sistemində qey
diyyatdan keçmiş 40 arı ailəsi 
olan fermer mövsüm dövründə 
öz təsərrüfatını azad olunmuş 

ərazilərdəki yaylaqlara köçür
mək üçün elektron müraciət edə 
bilər. Yaylaqlara təsərrüfatdakı 
xırdabuynuzlu heyvanların 10 
faizi həcmində iribuynuzlu hey
van aparmağa da icazə veri
lib. Təsərrüfatın rəhbəri özü ilə 
şəxsi seçimi əsasında müəyyən 
etdiyi 9 köməkçi aparmaq hüqu
quna malikdir.

Köçdən əvvəl müraciətləri təs
diqlənmiş fermerlərə ANAMA-nın 
Göygöldə yerləşən Təlim Mərkə

zində müvafiq təhlükəsizlik və 
davranış qaydaları ilə bağlı təlim 
keçirilib. Azad olunmuş ərazilər
də təhlükəsizlik qaydaları ilə ta
nış olduqlarına dair sertifikat al
mış fermerlərə öz təsərrüfatlarını 
müəyyən olunmuş müddət ərzin
də yaylaqlara köçürməyə icazə 
verilib.

Yaylaqlara köçlə bağlı elektron 
müraciət üçün iki ay vaxt ayrı
lıb, müraciətlərin təsdiqlənməsi 
və adların portala daxil edilməsi 

müddəti iyun ayının əvvəllərində 
başa çatıb.

İyulun 1-dək azad Kəlbəcər və 
Laçın yaylaqlarına 940 qoyun
çuluq təsərrüfatı köç edib. Şərqi 
Zəngəzur və Qarabağ iqtisadi 
zonalarındakı yaylaqlara 1101 
arıçı tərəfindən 61 mindən çox 
arı ailəsi aparılıb. Ümumilikdə 
2022-ci il yaylaq mövsümündə 
17406 şəxsin fermer təsərrüfat
larının tərkibində azad olunmuş 
ərazilərdəki yaylaqlara getməsi
nə icazə verilib. Yaylaq mövsü
mü sentyabrın əvvəllərində başa 
çatacaq.

Sərgi, viktorina, maarifləndirici tədbirlər...
Lən­kə­ran Re­gional Mə­də­niy­yət İda­rə­si (RMİ) Lən­kə­ran şə­hər 
Mər­kə­zi Ki­tab­xa­na­sı­nın Sü­tə­mur­dov kənd ki­tab­xa­na fi­lialın­
da “Şu­şa İli”nə həsr olun­muş təd­bir ke­çi­ri­lib. Şağ­la­ser kənd 
ki­tab­xa­na fi­lialı­nın təş­ki­lat­çı­lı­ğı ilə ger­çək­lə­şən təd­bir­də çı­xış 
edən­lər Şu­şa­nın ta­ri­xin­dən, mə­də­ni ir­sin­dən, iş­ğal döv­rün­də 
mə­ruz qal­dı­ğı da­ğın­tı­lar­dan da­nı­şıb­lar. Bə­dii his­sə­də Şağ­la­ser 
kənd tam or­ta mək­tə­bi şa­gird­lə­ri­nin və mə­də­niy­yət iş­çi­lə­ri­
nin ifa­sın­da və­tən­pər­vər­lik möv­zu­sun­da şeir­lər və mah­nı­lar 
səs­lən­di­ri­lib.

***
Biləsuvar RMİ-nin 

əhatə etdiyi Neftçala 
Rayon Dövlət Rəsm 
Qalereyası “Narkotik 
vasitələrin, psixotrop 
maddələrin və onların 
prekursorlarının qa
nunsuz dövriyyəsinə 
və narkomanlığa qarşı 
mübarizəyə dair 2019-
2024-cü illər üçün 
Dövlət Proqramı”nın 

icrası ilə əlaqədar rayon Mədəniyyət Mərkəzində sərgi təşkil edib.

***
Ağdaş RMİ Ağdaş rayon MKS-nin 1 saylı Gənclər kitabxana

sı “Yay məktəbi” çərçivəsində asudə vaxtın səmərəli keçirilməsi 
üçün sərgi təşkil edib. Sərgidə məktəblilərin yaşına uyğun müxtəlif 
mövzularda kitablar nümayiş olunub.

***
Şəki RMİ Zaqatala 

rayon Heydər Əliyev 
Mərkəzində “Ulu ön
dər sevgisi” mövzu
sunda viktorina təşkil 
edilib. Viktorinada ra
yonun Sumaylı kənd 
tam orta məktəbinin 
VI və VII sinif şagirdlə
ri iştirak ediblər. Öncə 
şagirdlərə mərkəzin 
əməkdaşları tərəfin

dən ümummilli lider haqqında ətraflı məlumat verilib. Viktorinanın 
qalibinə kitab hədiyyə olunub. 

Zaqatala rayon MKS-nin Paşan kənd kitabxana filialı və kənd 
orta məktəbinin birgə təşkilatçılığı ilə “Zərərli vərdişlərə yox deyi
rik!” adı altında narkomaniyaya qarşı mübarizəyə həsr olunmuş 
tədbir keçirilib. Narkotik maddələrin yeniyetmə gənclər arasında 
daha çox yayılma təhlükəsini dilə gətirən kitabxanaçı Naimə Kiç
niyeva narkotik və psixotrop maddələrin bəşəriyyətə böyük zərbə 
vurduğunu, insanların həyat və sağlamlıqlarına ciddi təhlükə ya
ratdığını bildirib.

***
Ağstafa RMİ Ağstafa rayon MKS-nin Mərkəzi Kitabxanası “Kitab 

insan üçün mənəvi qidadır” başlıqlı tədbir keçirib. Tədbir gənclərin 
asudə vaxtlarının səmərəli təşkili məqsədilə təşkil edilib.

Gəncə teatrının direktoru beynəlxalq 
festivalın münsiflər heyətində 

Gür­cüs­ta­nın Özur­ge­ti şə­hə­rin­də No­dar Dum­bad­ze Bey­nəl­xalq 
Teatr Fes­ti­va­lı ke­çi­ri­lir. Fes­ti­va­lın bey­nəl­xalq mün­sif­lər he­yə­tin­
də Gən­cə Döv­lət Dram Teat­rı­nın di­rek­to­ru Aqil Bəh­ram­lı da yer 
alıb.

Bu barədə məlumat verən 
Gəncə Dövlət Dram Teatrının 
ədəbi hissə müdiri Anar Burcə
liyev bildirib ki, festivalın açılış 
mərasimində Gürcüstanın mə
dəniyyət, idman və gənclər naziri 
xanım Tea Sulukiani, ölkə parla
mentinin deputatları, digər rəs
milər iştirak ediblər.

11-15 iyul tarixində Özurgeti 
şəhərində Avrasiya Teatrlar Bir
liyinin növbəti toplantısının da 
keçirilməsi planlaşdırılır. Birliyin 
Azərbaycan təmsilçisi olan Gən
cə Dövlət Dram Teatrının aktyoru 
Yusif Cəfərov tədbirə dəvət alıb.

Lənkəran teatrında gənc aktyorlar üçün 
ustad dərsi

İyu­lun 13-dən 15-dək Lən­kə­ran 
Döv­lət Dram Teat­rın­da gənc 
akt­yor­lar üçün us­tad dər­si ke­çi­
ri­lə­cək. “Sta­nis­lavs­ki sis­te­mi­nin 
psi­xo­fi­zik etap­la­rı” möv­zu­sun­da 
məş­ğə­lə­lə­ri Bo­ris Şu­kin adı­na 
Mosk­va Teatr Aka­de­mi­ya­sı­nın 
mə­zu­nu, Azər­bay­can Döv­lət 
Aka­de­mik Rus Dram Teat­rı­
nın akt­yo­ru Ab­dul­la El­şad­lı 
apa­ra­caq.

Məşğələlər zamanı diqqətin 
aktyor texnikasında önəmi, əzələ 
sərbəstliyi, fantaziya və təxəyyül, 
təklif olunmuş vəziyyət, fiziki əh

val-ruhiyyə, əşyaya, tərəf-müqabilə və məkana münasibətlərin də
yişməsi və s. barədə ətraflı məlumat veriləcək, eləcə də aktyor sə
nəti üçün vacib olan digər məsələlər haqqında söhbət aparılacaq.

Bölgələrdən yubiley xəbərləri
Sa­bi­ra­bad RMİ Ha­cı­qa­bul ra­yon Hey­
dər Əli­yev Mər­kə­zin­də gör­kəm­li şairə, 
xey­riy­yə­çi Xur­şid­ba­nu Na­tə­va­nın 
(1832-1897) 190 il­li­yi­nə həsr olun­muş 
sər­gi açı­lıb. Sər­gi­də Na­tə­va­nın ki­tab­la­rı, 
ona həsr olun­muş mə­qa­lə­lər, hə­yat və 
fəaliy­yə­ti haq­qın­da ma­te­rial­lar, fo­to­lar 
yer alıb.

***

Xaçmaz RMİ Qusar rayon Mərkəzi Kitab
xanasında Azərbaycan ədəbiyyatının gör
kəmli nümayəndəsi, böyük şair, tanınmış 
maarifçi və ictimai xadim Əhməd Cavadın 
(1892-1937) 130 illiyi ilə əlaqədar “İstiqlal 
şairi – Əhməd Cavad” adlı məlumat saatı ke
çirilib və sərgi nümayiş etdirilib.

***

Masallı RMİ Cəlilabad rayon Heydər Əliyev 
Mərkəzində tanınmış tarzən Ədalət Məmmə
dovun 65 illiyi münasibətilə tədbir keçirilib. 
Mərasimdə çıxış edən Masallı RMİ-nin rəisi 
Bəxtiyar Qılıncov yubilyarı təbrik edib, ona ye
ni yaradıcılıq uğurları arzulayıb. Tədbirin so
nunda Ədalət Məmmədov mədəniyyət sahə
sində uzunmüddətli səmərəli fəaliyyətinə görə 
regional idarənin fəxri fərmanı ilə təltif edilib.

***
Gəncə Dövlət Filarmoniyasında görkəm

li bəstəkar, pedaqoq, SSRİ Xalq artisti Rauf 
Hacıyevin (1922-1995) 100 illik yubileyi mü
nasibətilə tədbir keçirilib. Gəncə RMİ-nin rəisi 
Vasif Cənnətovun da iştirak etdiyi tədbir bəs
təkarın “Ordan-burdan” operettasından uver
türa ilə başlayıb. Sonra sənətkarın bəstələ
rindən ibarət konsert təqdim olunub.

***
Ağstafa RMİ Qazax rayon MKS-nin E.Hü

seynov adına Mərkəzi Kitabxanası Azər
baycan dramaturgiyasının banisi, mütəfək
kir Mirzə Fətəli Axundzadənin (1812-1878) 
anadan olmasının 210 illiyi münasibətilə 
“Görkəmli mütəfəkkir, dramaturq, realist 
sənətkar” adlı tədbir keçirib. Tədbirdə 
M.F.Axundzadənin əsərlərindən və onun 
haqqında yazılan ədəbiyyatlardan ibarət 
sərgi nümayiş etdirilib.

***

Şəmkir RMİ Daşkəsən rayon Mərkəzi Ki
tabxanasının Uşaq şöbəsində “Nəsillərdən-
nəsillərə əmanətdir Əhməd Cavad” adlı təd
bir keçirilib. Tədbirdə Uşaq şöbəsinin müdiri 
Pərvanə Məmiyeva şairin həyat və yaradıcı
lığı haqqında söhbət açıb, məktəbliləri şairin 
kitabları ilə tanış edib.

Hazırladı: N.Məmmədli

“Cənubda kino günləri” layihəsi Lerikdə davam edəcək

Azər­bay­can Ki­ne­ma­toq­raf­çı­lar 
İt­ti­fa­qı­nın “Cə­nub­da ki­no gün­
lə­ri” la­yi­hə­si çər­çi­və­sin­də iyu­lun 
13-14-də Le­rik ra­yo­nun­da film­lər 

nü­ma­yiş olu­na­caq.

Kino günlərində tamaşaçılara Mirbala 
Səlimlinin “Qırmızı bağ”, Elvin Adıgözəlo
vun “Biləsuvar”, İlqar Nəcəfin “Nar bağı”, 
Namiq Ağayevin “Ol”, Məzahir Həşimo
vun “Sizə məktub var”, Amil Amalın “Titrə

mə”, “Dəhlizdə”, Kamal Yaşarın “Dan ye
li”, Nurlan Həsənlinin “Bir ata haqqında”, 
Rövşən Nicatın “Hədiyyə”, Türkan Hüsey
novanın “Papanin”, Ərturan Nəcəfin “Səs” 
qısametrajlı və tammetrajlı filmləri göstə
riləcək.

Ekran əsərləri saat 11:00-da Lerik Mədə
niyyət Mərkəzində və saat 15:00-da Piran 
kənd Folklor evində göstəriləcək.

“Cənubda kino günləri” layihəsinin icraçı 
prodüseri İntiqam Hacılıdır.

Ayten
Машинописный текст

